Уҡытыу  рус телендә  алып  барылған  мәктәптәрҙә 8-се  класс  өсөн башҡорт (дәүләт)  теленән  эш программаһы.
Эш прогаммаһы 35 сәғәткә бүленгән (аҙнаға 1 сәғәт).
Төҙөүсеһе : Мөсәлимова Гөлнар Сабит ҡыҙы
Дәреслек: Усманова М.Ғ., Ғәбитова З.М. Башҡорт  теле: Уҡытыу рус телендә алып барылған мәктәптәрҙең 8- се  класы  уҡыусылары  өсөн  дәреслек.  – Өфө: Китап, 2008.
Программа кимәле: базис
Уҡытыусының тел буйыса уҡыу- уҡытыу методик комплекты: 
Башҡорт теленән программа. (Уҡытыу урыҫ телендә алып барылған мәктәптәрҙең 6 – 9 кластары өсөн). Төҙөүселәре: Ғәбитова З.М., Яманһарина М.Д. – Өфө, Китап 2017.
Ғәбитова З.М. Уҡытыу рус телендә алып барған мәктәптәрҙең 7- 8- се кластары өсөн “Башҡорт теле” дәреслегенә методик күрһәтмәләр. - Өфө:Китап, 2006. – 152 бит.
Усманова М.Г., Габитова З.М. Башҡорт теленән диктанттар һәм изложениелар йыйынтығы: 5-11 класс уҡытыусылары өсөн ҡулланма.-Өфө:Китап,2009.
Уҡыусылар өсөн тел буйынса уҡыу-уҡытыу методик комплекты: 
Толомбаев  Х.А., Дәүләтшина М.С. Башҡорт теле: Уҡытыу рус телендә алып барылған мәктәптәрҙең 8- се  класы  уҡыусылары өсөн дәреслек. – Өфө: Китап, 2006.
Программа үҙенсәлектәренең характеристикаһы: 
Эш программаһы Башҡортостан Республикаһы Мәғариф министрлығы тарафынан раҫланған «Башҡорт теленән программа» (Уҡытыу рус телендә алып барылған  мәктәптәрҙең 6- 9 кластары өсөн) нигеҙендә төҙөлдө. Төҙөүселәре Толомбаев Х.А.,  Дәүләтшина М.С., Ғәбитова З.М., Усманова М.Г.- Өфө, Китап, 2010.
Был эш программаһында федераль һәм республика закондары талаптары тормошҡа ашырыла:
«Рәсәй Федерацияһы халыҡтары телдәре тураһында» законы, Рәсәй Федерацияһының «Мәғариф тураһында» Законы, «Башҡортостан Республикаһы халыҡтары телдәре тураһында» законы, Башҡортостан Республикаһының «Мәғариф тураһында» Законы.
Программа йөкмәткеһе 3 йүнәлештән тора:
· телмәр эшмәкәрлеген формалаштырыу;
· телдең системаһын (фонетика, орфография, орфоэпия, грамматика, пунктуация) өйрәнеү;
· бәйләнешлетекст менән эшләргә өйрәтеүҙе күҙ уңында тота. Шулай уҡ унда милли тәрбиә тураһында ла мәсьәлә күтәрелә.
Программаның йөкмәткеһе һәм төҙөлөшө.
Рус һәм башҡа мәктәптәпҙә телде белмәгән балаларға башҡорт телен өйрәтеүҙең байтаҡ үҙенсәлектәре бар. Уларҙың иң мөһимдәрен һанап китәбеҙ:
1. Балаларҙы һөйләшергә өйрәтеү  үҙәк бурыс.
2.  Был дәрестәрҙә балаларҙы башҡортса һөйләшергә, уҡырға, элементар яҙырға өйрәтеү бергә алып барыла. Тел менән әҙәби материалдары бергә кушып өйрәнелә (интеграция).
3. Башҡорт теле мотлаҡ практик рәүештә өйрәнелә. Лингвистик һәм әҙәби күренештәр, уҡыу материалы нигеҙендә, практик ҡулланыу маҡсатынан сығып өйрәнелә (коммуникатив йүнәлеш).
УҠЫТЫУ ҺӨҘӨМТӘЛӘРЕНӘ ТАЛАПТАР
Шәхсән һөҙөмтәләр (мәктәп уҡыусыларының башҡорт теленән төп программаны үҙләштереүе);
· Башҡортостан Республикаһында башҡорт теленең дәүләт теле булыуын аңлау: башҡорт телен өйрәнеүҙең эшмәкәрлек һәм профессиональ эшмәкәрлектә кәрәкле булыуын аңлау;
· башҡорт телен ғәмәлдә ҡулланыуға әҙерлек: үҙ-ара аралашыуҙа толерантлыҡ;
· башҡорт теленең башҡорт мәҙәниәте менән танышыу сараһы булыуын аңлау.
Метапредмет һөҙөмтәләр (рус телле мәктәптәрҙә башҡорт телен өйрәнеү):
· телдән һәм яҙма хәбәр ителгән мәғлүмәтте адекват ҡабул итеү;
· төрлө стилдәге һәм жанрҙағы тексты төрлө уҡыу төрҙәрендә ҡабул итеү;
· тыңланған һәм уҡылған тексты бирелгән эш төрҙәре (план, йөкмәткеһен һөйләү, конспект) менән яңынан һөйләй белеү;
· аралашыу сфераһы һәм шартына ҡарап, телмәреңде һәм яҙма телмәреңде төҙөй белеү, әңгәмә, фекер алышыу, дискуссияла ҡатнаша алыу;
· үҙ аллы белем ала белеү, төрлө мәғлүмәт сығанаҡтары, интернет ресурстары, ваҡытлы матбуғат баҫмалары менән эшләй белеү; белешмә әҙәбиәт менән ҡуллана алыу;
· тәғәйен темаға материалды һайлап ала һәм системаға килтереү ысулдарын үҙләштереү; үҙ ҡарашыңды анализлай, сағыштыра, күрһәтә, һығымта яһай, йомғаҡлай, нигеҙләй белеү;
· башҡорт телен башҡа сығанаҡтарҙан мәғлүмәт алыу сараһы булараҡ ҡуллана алыу һәләтен үҫтереү;
· үҙ телмәреңде баһалау күнекмәләрен үҙләштереү
· предмет-ара кимәлдә (туған тел, сит тел, әҙәбиәт) тел күре- пешторен анализлай белеү.
Предмет һөҙөмтәләре (сығарылыш класс уҡыусыларының төп моктоп программаһын үҙләштереүе):
· төп аңлатмаларҙы үҙләштереү: тел һәм телмәр, телдән һәм яҙма телмәр, диалог һәм монолог, телмәр ситуацияһы, телмәрҙең функциональ стилдәре һәм типтары, текст; телдең системаһы: фонетика, орфоэпия, лексика һәм фразеология, һүҙ составы һәм һүҙьяһалыш, морфология, синтаксис, орфография һәм пунктуация;
· башҡорт теленең телмәр берәмектәрен белеү, уларҙың билдәләре, һүҙ, һүҙбәйләнеш, һөйләм, уларҙың үҙенсәлектәре;
· телмәр практикаһында ситуация һәм аралашыу стилендә тел берәмеген урынлы ҡулланыу;
· фонетик һәм лексик системаның төп үҙенсәлектәрен һәм рус теле менән сағыштырмаса башҡорт теленең грамматик төҙөлөшөн белеү;
· башҡорт әҙәби тел нормаларын һәм телмәр этикетын белеү, уларҙы әйтергә теләгән фекереңде төҙөгәндә, йәғни телдән һәм яҙма телмәр практикаһында ҡулланыу;
· төрлө төрҙәге лингвистик, ике телле һүҙлектәр менән ҡуллана белеү;
· [bookmark: bookmark0]төрлө функциональ стиль һәм жанрҙағы текст йөкмәткеһен уҡыу һәм аңлау: әҙәби (шиғыр, йыр, хикәйә, повесть һәм романдарҙан өҙөктәр), ғилми һәм популяр (ғилми һәм популяр журналдарҙан мәҡәләләр), публицистик (хроника, информацион хәбәрҙәр, комментарий), эшлекле (анкета, белдереү, ышаныс ҡағыҙы Һ.6.);
· ғәҙәти темпта тәҡдим ителгән мәғлүмәтте (уҡытыусы телмәре, радио һәм телевидение дикторы телмәре һ.б.) аңлау;
· аралашыу сфераһын һәм ситуацияны иҫәпкә алып, төрлө жанрҙа һәм стилдә текст төҙөү; көнкүреш, уҡыу, социаль мәҙәни темаға телмәр этикет нормаларын һаҡлап, үҙ инициативаһы менән диалог ҡороу;
· текст менән мәғлүмәт сығанағы булараҡ эш итә белеү, тексҡа төрлө аспектта анализ, тексты планға, тезисҡа, конспектҡа өйләндереүҙең төрлө информацион төрҙәрен үҙләштереү
· текст фрагменттарын рус теленән башҡорт теленә тәржемә итеү.
Уҡытыу предметының төп йөкмәткеһе
         Мәктәпкә барабыҙ 
Был тема буйынса 5-6 класта үтелгәндәрҙе ҡабатлау, һүҙлек байлығын арттырыу. Тема буйынса эҙмә-эҙлекле һөйләмдәр төҙөтөү, ҡыҫҡа ғына хикәйә төҙөргә өйрәтеү. Текст өҫтөндә эшләү,план төҙөү, план буйынса һөйләү. Мәктәп, класс торошо һ.б. ха5ында әңгәмәләр ойоштороу. Белем, китап тураһында мәҡәлдәр ҡойоу. 5-6 -се класта үтелгәндәрҙе иҫкә төшөрөү. Һөйләмдә һүҙҙәр тәртибе. Өндәрҙе дөрөҫ әйтеү.
Көҙгө эштәр һәм көҙгө күренештәр 
 Көҙгө үҙгәрештәрҙе бергәләп күҙәтеү, кешеләрҙең көҙгө хеҙмәтен күҙәтеү. Темаға ҡағылышлы текстар уҡыу. Муллыҡ, хеҙмәт тураһында  мәҡәл, әйтемдәр менән танышыу. Һынамыштар уҡыу. Синтаксис. Маҡсаты буйынса һөйләм төрҙәре. Логик баҫым. Исем менән ҡылымды ҡабатлау.
Өфө - Башҡортостандың баш ҡалаһы 
Өфө - башҡортостандың баш ҡалаһы. Өфө ҡалаһы, уның үткәне, бөгөнгөһө тураһында әңгәмә үткәреү. Уның иҫтәлекле урындары      тураһында һөйләшеү, һүрәттәр ҡарау. Һөйләм телмәрен үҫтереү. Рефераттар яҙҙырыу һәм уны класс алдында ҡыҫҡаса һөйләтеү кеүек  эштәр ҡулланырға мөмкин. Башҡорт ҡылымдарының төҙөлөшө. Барлыҡ төшөнсәһе һәм уның бирелеше.
Хеҙмәт төбө - хөрмәт 
Кеше тормошонда хеҙмәттең роле, тигән темаға әңгәмә ҡороу. Данлыҡлы хеҙмәт ветерандары менән осрашыу ойоштороу. Уҡыусыларға ниндәй һөнәр оҡшауы тураһында һөйләтеү, яңы мәғлүмәттәр биреү. Һөнәрҙәр тураһында шиғырҙар, хикәйәләр уҡыу. Хеҙмәт , һөнәрҙәр тураһында мәҡәлдәр өйрәнеү. Ябай һөйләм. Һөйләмдең баш киҫәктәре. Эйә менән хәбәрҙең ярашыуы. Юҡлыҡ, булмағанлыҡ төшөнсәләре.
Ҡыш дауам итә 
Ҡыш миҙгеле тураһында белгәндәрҙе системалаштырыу, һүҙлек байлығын арттырыу кеүек эштәр ентекле алып барыла. Ҡыш тураһында текстар, шиғырҙар, мәҡәлдәр, һынамыштар уҡыу яңы йылға бағышланған йырҙар, мәҡәл һәм әйтемдәр. Яңы йыл менән ҡотлау открыткаһы яҙырға өйрәнеү. Уҡытыусы һайлаған текст буйынса изложение яҙыу. Үтелгәндәрҙе ҡабатлау. Эйә менән хәбәр араһында һыҙыҡ.
Салауат Юлаев – халҡыбыҙҙың милли батыры 
  С.Юлаевтың биографияһы, ижады менән танышыу. Уның шиғырҙарын ятлау, шиғырҙарының һаҡланыу тарихы тураһында әңгәмә ойоштороу. С.Юлаевтың тормошо, батырлығы, ижады тураһында уҡыусыларҙан төрлө ижади эштәр эшләтеү. ( һүрәттәр төшөрөү, инша яҙыу, стенгәзит сығарыу)һ.б. Һөйләмдең эйәрсән киҫәктәре тураһында төшөнсә. Аныҡлаусы.
        Йәмле яҙ, һағындыҡ һине! 
 Яҙ миҙгеле тураһында белемдәрҙе системалаштырыу. Яҙғы байрамдар- 1 Май һәм Еңеү байрамы тураһында һөйләшеү. Яҙғы тәбиғәт күренештәре, ҡоштарҙы ҡаршылау, баҡса эштәре тураһында әңгәмәләр үткәреү. Тултырыусы.
 Беҙ йондоҙҙар булып ҡайтырбыҙ 
 Башҡорт халҡының Бөйөк Ватан һуғышындағы ҡаһарманлығы. Ветерандарға, батырҙарға ҡарала ихтирам, ғорурланыу тойғоһо тәрбиәләү.  Данлыҡлы кешеләр менәнкисәләр, осрашыуҙар ойоштороу. Хәл. Һүҙлек менән эш күнек мәләре үткәреү.
        Ай Уралым, Уралым...
Башҡортостан, уның үткәне, бөгөнгөһө хаҡында әңгәмә үткәреү. Республикабыҙҙың күренекле урындары менән таныштырыу. Йәйге тәбиғәтте күҙәтеү, ололарҙың һәм балаларҙың йәйге эштәре тураһында диолог һәммонологтар төҙөү. 8-се класта үтелгәндәрҙе ҡабатлау.






















8-се класс өсөн  календарь-тематик план
Башҡорт (дәүләт) теле
Йылына 35 сәғәт (аҙнаһына 1 сәғәт иҫәбенән)


	№
	Бүлектең исеме, дәрестең темаһы
	Сәғәт һаны
	План
ваҡыты
	үткәр. ваҡыты
	Өй эше

	Мәктәпкә барабыҙ. 

	1
	Көҙ күренештәре. Һүҙ төркөмдәрен ҡабатлау. 
	1
	4.09
	
	

	2
	Мәктәптә. Сәғәт. Ваҡыт. Исемдәрҙең килеш менән үҙгәреше
	1
	11.09
	
	

	3
	Инеш контроль диктант. Исем серҙәре. 
	1
	18.09
	
	

	4
	Хата өҫтөндә эш. Б.Бикбай. Туған тел. Сифат.
	1
	25.09
	
	

	5
	Б.Рафиҡов. Илем, Башҡортостаным! Ҡылым.
	1
	2.10
	
	

	6
	С.Ғәбиҙуллин “Йәшлек дуҫым”. Һан. Синтаксис.
	1
	9.10
	
	

	Көҙгө эштәр һәм көҙгө күренештәр. 

	7
	Контроль күсереү. “Ҡыш”
	1
	16.10
	
	

	8
	Хата өҫтөндә эш. Ҡ. Даян “Тәрән күл”.Һорау,  бойороҡ һәм өндәү һөйләмдәр.
	1
	23.10
	
	

	9
	А. Игебаев “Тәмленең дә тәмлеһе”. Логик баҫым. 
	1
	6.11
	
	

	10
	Әсхәл Әхмәт-Хужа “Ҡояш”. Фразеологик берәмектәр.
	1
	13.11
	
	

	Өфө менән танышыу. 

	11
	Өфө тарихы. Һөйләмдәрҙең төҙөлөшө.
	1
	2011
	
	

	12
	Ҡаланың иҫтәлекле урындары. Эйә менән хәбәр. Башҡортостандағы йылғалар, күлдәр, райондар, тауҙар. Башҡорт ҡылымдарының төҙөлөшө.
	1
	27.11
	
	

	13
	…Мин театрға барҙым!Барлыҡ һәм юҡлыҡ төшөнсәһе. Д.Әхиәрова. Орджоникидзе районы. Алмаштар
	1
	4.12
	
	

	14
	Инша “Өфө урамдары буйлап”
	1
	11.12
	
	

	Ҡыш.

	15
	Хата өҫтөндә эш. Ҡышҡы байрамдар. Эйә менән хәбәр.
	1
	18.12
	
	

	16
	Н.Нәжми “Ҡыш”. Эйә менән хәбәр араһында һыҙыҡ.
	1
	25.12
	
	

	17
	С.Әлибай “Ҡышҡы урман”. Башҡортостан Республикаһының Дәүләт флагы. Исем.
	1
	15.01
	
	

	18
	Диктант. “Ай Уралым, Уралым”
	1
	22.01
	
	

	19
	Хата өҫтөндә эш. Е.Кучеров “Бураны ла, тамсыһы ла булыр”. Яңғыҙлыҡ исемдәр.
	1
	29.01
	
	

	Хеҙмәт төбө – хөрмәт

	20
	Хеҙмәт төбө - хөрмәт. Ябай һөйләм төрҙәре. Йыйнаҡ һәм тарҡау һөйләмдәр.
	1
	5.02
	
	

	21
	А.Насиров. Көслө сабаҡ. Һөйләмдең баш киҫәктәре. Эйә менән хәбәрҙең ярашыуы.
	1
	12.02
	
	

	22
	Ә.Атнабаев ижады “Ҡара икмәк”.Үтелгәндәрҙе ҡабатлау.
	1
	19.02
	
	

	23
	Проект эше “Тыуған еребеҙ – Башҡортостан”.
	1
	26.02
	
	

	Салауат Юлаев – халҡыбыҙҙың милли батыры. 

	24
	Салауат Юлаев – халҡыбыҙҙың милли батыры. “Тыуған илем”. Риүәйәт.
	1
	5.03
	
	

	25
	 Инша А.Кузнецов. “Салауаттан һорау алыу”
	1
	12.03
	
	

	26
	Хата өҫтөндә эш. Б.Вәлид “Салауат маршы”.  Палдискиҙа Салауат музейы. Салауат һәйкәле. С.Юлаев тураһында фильмдар Аныҡлаусы.
	1
	19.03
	
	

	Йәмле яҙ, һағындыҡ һине! 

	27
	Г. Якупова. “Өмөтлө яҙ”. Һынамыштар.
	1
	26.03
	
	

	28
	К. Кинйәбулатова “Йырлай-илай еңеү яуланыҡ”. Тултырыусы
	1
	9.04
	
	

	29
	Рәшит Ниғмәти ижады. Хәл
	1
	16.04
	
	

	30
	Диктант. Ысын дуҫлыҡ
	1
	23.04
	
	

	Беҙ ҡайтырбыҙ йондоҙҙарға әүерелеп…

	31
	Хата өҫтөндә эш. С.Әлибай “Сәскәле ай”. С.Ғәбиҙуллин “Ҡотлайым мин”.Хәл.
	1
	30.04
	
	

	32
	М.Харис ижады. Хәл.
	1
	7.05
	
	

	33
	Үлемһеҙ батырлыҡ. Хәл.
	1
	14.05
	
	

	34
	Контроль күсереү. Тыуған төйәк 
	1
	21.05
	
	

	Ай Уралым, Уралым… 

	35
	Хата өҫтөндә эш. Тыуған ерем биҙәктәре.  Һүҙлек менән эш.
	1
	28.05
	
	



























Приложение 
Проект эше “Тыуған еребеҙ – Башҡортостан”.

№1
Инеш контроль диктант
Исем серҙәре. 
Кешенең исеме менән холҡо,яҙмышы араһында ниндәйҙер бәйләнеш барлығын боронғолар һиҙемләгән. Кешенең исеме уның үҙе тураһында күп нәмәләр һөйләй икән.
             Кешенең исемен үҙгәртеп, уның яҙмышын да үҙгәртергә була, тигән ҡараш бар. Мәҫәлән, римдар, яҙмыштары ниндәйҙер икенсе боролош алһын өсөн, исемдәрен баш түбән әйләндерелгән хәрефтәр менән яҙгандар.
             Чикаго табиптары раҫлауынса, исемдең кеше тормошона йоғонтоһо бик ҙур. Әгәр ул көлкөлө икән, кешенең бәләкәйҙән үк ҡаршы тороу позицияһына ҡуя. Бала үҙенә һәйбәт мөнәсәбәт өсөн көрәшергә тейеш була, һәм был уның холҡонда, психикаһында сағылыш таба. Инглиз терапевы Т. Уэстон билдәләүенсә, сәйер исемле кешеләр төрлө психик кәмселектәрҙән башҡаларға ҡарағанда йышыраҡ яфаланалар.
2.Һүҙҙәр менән һөйләмдәр уйлап яҙығыҙ
Болот, бал,он,был,эт, балалар,көҙ,көндәр.
3. Һөйләмдең баш  киҫәктәренең аҫтына һыҙығыҙ.
Ҡыҙарып ҡояш сығып килә. Күк томан күтәрелә. 
________________________________________________________________________________________________________________________________________________________________________________________________________________________________________________________________________________________________________________________________


№2
Контроль күсереү. Нөктәләр урынына хәреф ҡуйып яҙырға.
“Ҡыш”
   Ҡа…ғайлыға ҡыш ҡапыл килде. Кис ваҡ ҡына я…ғыр яуып торҙо. Ел һалҡын түгел ине. 
     Төндә һыуытып ебәрҙе. Дымлы ер өҫтө шаҡырлап туңды. Төньяҡтан һал…ын ел иҫте. Ул көсәйҙе, ас бүре кеүек олоно.
     Т…ң алдынан бур…н күтәрелде. Ер менән күк бергә тоташ…андай булды. Хатта күрше йорттарҙы ла күрерлек түгел ине.
     Кеш…ләр аптырап ҡалды. Ярты метрҙан артыҡ …ар яуған, һырындылар өйөлгән. Бына шулай ҡ…ш башланды.

2. Һүһьбәйләнештәрҙе тәржемә итегеҙ өҫ һүҙбәйләнеш менән һөйләмдәр уйлап яҙығыҙ .
Осенний день,дремучий лес, летняя погода, зимняя ночь, синяя тетрадь,хорошая погода,дальнее поле, вечерняя звезда, легкое облако, большое озеро, старшая сестра

диктант
№3
“Ай Уралым, Уралым”
      Ғәжәп тауҙар теҙмәһе ул Урал. Уның ҙурлығын, оҙонлоғон тасуирлап, былай тип яҙған башҡорт халыҡ шағиры Рәшит Ниғмәти: “Үҙе Боҙ диңгеҙенең һыуын эсә, ә ҡойроғо ҡойона Аралда”. Эйе, ысынлап та, уның бер осо Төньяҡ Боҙло Океанға етеп торһа, көньяғы Ырымбур далалары һәм Ҡаҙағстанға барып сыға.
      Мәғрур Урал буйҙарында бик боронғо замандарҙан алып  башҡорт халҡы йәшәгән. Ошо тауҙарға һоҡланып, ул “Урал батыр”, “Аҡбуҙат” эпостарын, бик күп йырҙар, әкиәттәр ижад иткән.
       “Урал” атамаһы башҡорт теленән алынған. Урал образы башҡорттарҙың Тыуған ил символы булып һанала.



№4
диктант
Ысын дуҫлыҡ
	Ҡоштар ҙа оҙон ҡышҡа ныҡлап әҙерләнә. Бүрекле беснәкте генә алайыҡ. Ҡуңыҙ, үрмәксе, бойҙай, еләк – бөтәһен дә йыя. Тик уның аҙык-түлек  туплау өсөн махсус һаҡлағысы юҡ. Ләкин ҡош аптырап ҡалмай. Һәр ағас һайын ярыҡ-  бына һиңә меңәрләгән “келәт”.Бүрекле беснәк тапҡан һәр нәмәһен шунда йәшерә бара.
	Бүрекле беснәктәр бер-береһе менән  бик дуҫ.  Йыйған ризыҡтарын бергәләп ашай улар. Аҙыҡ туплаған ағасты билдәләп тормайҙар. Кемдекен табып ашаһаң да ярай, тип уйлайҙарҙыр, күрәһең. Берәү бөтәһе өсөн тырыша, бөтәһе берәү өсөн көс түгә. 


№5
Котроль күсереү. Нөктәләр урынына тейешле хәрефтәр ҡуйып яҙырға.
Тыуған төйәк 
                 Июнь- й...лдың иң матур айы. Болон, туғайҙар гөрләп сәскә ата. Был айҙа Өфө ҡалаһына яҡын аҡландарҙа 40-тан ашыу сәскә төрөн күрергә мөмкин.
                 Йылға, күлдә өҫтөн ап-ак һәм һап-һары томбойоҡ сәскәләре ҡаплай.
                 Май, июнь – ҡоштарҙың бэ...ла сығарыу ваҡыты. Улар бал...ларына  ашарға ташып бер була. Мәҫәлән, бәләкәй  генә себен сәпсеге тәүлегенә 560 тапҡыр осоп, аҙык к...лтерә.
                 Июндә күбәләктәр ...са. Бал ҡорто күс ай...ра.
                 Июнь - тәүге еләктәр айы. Иң тәүҙә ҡайын еләге б...шә.
  22 июнь – йыл эсендә иң оҙон көн һәм иң ҡыҫҡа төн. Бер нисә к...н шулай тиғеҙ тора, шунан йәйге к...н ҡыҫҡара башл...й

2. Һүҙҙәргә сифаттар өҫтәп яҙығыҙ.

1) Ел – көслө,  ...
2) Көн-...
3) Бала- ...
4)  Уҡытыусы-...
5) Әсәй-...

3. Ҡылымдарға синонимдар өҫтәп яҙығыҙ.
Йөрөү-
Шатланыу –
Күңелһеҙләнеү-

4. Һүҙбәйләнештәрҙе тәржемә итегеҙ
Туған мәктәбем
Хәйерле юл
Алтын бал
Ҡоштар оса
Ете мөғжизә 
Ҡәрәҙле бал
Башҡортостан буйлап сәйәхәт
Ғорур атай


